
ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᐊᐅᓚᑦᓯᔨᐅᓪᓗᑎᒃ ᑲᑎᒪᔨᓄᑦ ᐲᖅᑎᑕᐅᓂᖏᓐᓄᑦ 
ᐱᖁᔭᕐᒥᒃ 

(ᐊᖏᕈᑕᐅᔪᖅ ᒫᑦᓯ 31, 2000) 
 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᐊᐅᓚᑦᓯᔾᔨᐅᓪᓗᑎᒃ ᑲᑎᒪᔩᑦ ᐲᖅᑎᑕᐅᓂᖏᓐᓄᑦ ᐱᖁᔭᖅ ᐋᖅᑭᒋᐊᕈᑕᐅᕗᖅ ᑖᔅᓱᒧᖓ 
ᐱᖁᔭᕐᒧᑦ. 
 
2. ᐊᕕᒃᓯᒪᓂᖓ 1 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᖅ 
ᐃᓇᖏᕈᑕᐅᓪᓗᓂ: 
 
ᑐᑭᓕᐅᖅᑕᐅᓯᒪᓂᖓ 
1. ᑕᕝᕙᓂ ᐱᖁᔭᕐᒥᑦ,  
 
“ᐊᐅᓚᑦᓯᔨᐅᓪᓗᑎᒃ ᑲᑎᒪᔩᑦ” ᑐᑭᖃᖅᐳᖅ ᐊᐅᓚᑦᓯᔨᐅᓪᓗᑎᒃ ᑲᑎᒪᔩᑦ ᑐᑭᓕᐅᖅᓯᒪᓂᖓ 
ᓇᓗᓇᐃᔭᖅᑕᐅᓯᒪᓪᓗᓂ ᑕᕝᕙᓂ ᐋᓐᓂᐊᕐᕕᖕᒧᑦ ᓇᓪᓕᐅᒃᑯᒫᖃᕈᑏᑦ ᐊᒻᒪᓗ 
ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᔨᑦᑎᕋᐅᑏᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᒥᑦ, ᑖᒃᑯᐊ 
ᐊᐅᓚᑦᑎᔨᐅᓪᓗᑎᒃ ᑲᑎᒪᔩᑦ ᐱᑕᖃᓕᖅᖢᓂ ᐊᐃᐱᕆ 1, 2000 ᑐᖔᓂᑦ; (Board of 
Management) 
 
“ᐋᓐᓂᐊᖅᑐᓕᕆᓂᕐᒧᑦ ᐱᓕᕆᕝᕕᒃ” ᑐᑭᖃᖅᐳᖅ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᕝᕕᒃ 
ᑐᑭᓕᐅᖅᓯᒪᓂᖓ ᓇᓗᓇᐃᔭᖅᑕᐅᓯᒪᓪᓗᓂ ᑕᕝᕙᓂ ᐋᓐᓂᐊᕐᕕᖕᒧᑦ ᓇᓪᓕᐅᒃᑯᒫᖃᕈᑏᑦ ᐊᒻᒪᓗ 
ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᔨᑦᑎᕋᐅᑏᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᒥᑦ. (health 
facility) 
 
3. ᐊᑖᓂ ᑎᑎᕋᖅᓯᒪᔪᑦ ᐊᕕᒃᓯᒪᓂᖏᑦ ᐃᓚᔭᐅᕗᑦ ᐊᕕᒃᓯᒪᓂᐅᑉ 4 ᑭᖑᓂᑦᑎᐊᖓᓂᑦ: 
 
ᑲᑎᒪᔨᓄᑦ ᐃᓚᒋᔭᐅᔪᑦ ᓄᖅᑲᕐᓂᕋᖅᑕᐅᕗᑦ 
5. ᐃᓚᒋᔭᐅᔪᑦ ᑖᒃᑯᓄᖓ ᐊᑐᓂ ᐊᐅᓚᑦᑎᔨᐅᓪᓗᑎᒃ ᑲᑎᒪᔨᖏᓐᓄᑦ ᓄᖅᑲᕐᓂᕋᖅᑕᐅᕗᑦ 
ᑖᒃᑯᓇᙵᑦ ᐊᐅᓚᑦᑎᔨᐅᓪᓗᑎᒃ ᑲᑎᒪᔨᓂᒃ ᐱᒋᐊᖅᖢᑎᒃ ᒫᕐᔨ 31, 2000-ᒥᑦ. 
 
ᐊᑕᐅᓯᕐᒧᑦ ᑲᑎᑕᐅᓂᖏᑦ 
6. (1) ᐊᐃᐱᕆ 1, 2000-ᒥᑦ ᐊᐅᓚᑦᑎᔨᐅᓪᓗᑎᒃ ᑲᑎᒪᔨᑦ ᐊᑕᐅᓯᕐᒧᑦ ᑲᑎᑕᐅᓯᒪᓕᖅᐳᑦ 
ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᐊᑕᐅᓯᕐᒧᑦ ᑲᑎᓯᒪᓕᖅᑎᓪᓗᒋᑦ ᖃᓄᐃᓕᖓᔾᔪᑕᐅᓕᕈᑎᖏᑦ 

(2) ᑐᑭᓯᔭᐅᑦᑎᐊᒃᑲᓐᓂᕈᑕᐅᖁᓪᓗᒍ, ᑎᑎᕋᖅᓯᒪᓂᐅᑉ ᐊᕕᒃᓯᒪᓂᖓᑕ 
ᐃᓚᒃᑲᓐᓂᖓᓃᑦᑐᖅ (1)-ᒥᑦ, ᐅᑯᐊᖑᕗᑦ ᐱᔾᔪᑕᐅᔪᑦ  

(ᐃ) ᐊᐅᓚᑦᑎᔨᐅᓪᓗᑎᒃ ᑲᑎᒪᔨᑦ ᐱᖁᑎᖏᑦ ᐊᑭᓖᒋᐊᖃᖅᑕᖏᓪᓗ, ᓄᓇᕗᑦ 
ᒐᕙᒪᒃᑯᖏᓐᓄᑦ ᐱᖁᑎᒋᔭᐅᓕᖅᐳᑦ ᐊᑭᓕᒃᓴᕆᔭᐅᓕᖅᖢᑎᒡᓗ; 

(ᐱ) ᐊᑭᓕᐅᑕᐅᒋᐊᖃᖅᑐᑦ ᐊᐅᓚᑦᑎᔨᐅᓪᓗᑎᒃ ᑲᑎᒪᔨᖏᓐᓄᑦ 
ᐊᑭᓕᐅᑕᐅᒋᐊᖃᓕᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ; 

(ᑎ) ᐊᑭᓕᒃᓴᕆᔭᐅᔪᑦ ᐊᐅᓚᑦᑎᔨᐅᓪᓗᑎᒃ ᑲᑎᒪᔨᖏᓐᓄᑦ 
ᐊᑭᓕᒃᓴᕆᔭᐅᓕᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ; ᐊᒻᒪᓗ 

(ᑭ) ᐃᖅᑲᓇᐃᔭᖅᑎᒋᔭᐅᔪᑦ ᑖᒃᑯᓄᖓ ᐊᐅᓚᑦᑎᐅᔨᓪᓗᑎᒃ ᑲᑎᒪᔨᖏᓐᓄᑦ 
ᐃᖅᑲᓇᔭᖅᑎᒋᔭᐅᓕᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪᓗ 
ᐊᐅᓚᑦᑎᔨᐅᓪᓗᑎᒃ ᑲᑎᒪᔨᖏᒃᑯᖏᓐᓄᑦ ᐃᖅᑲᓇᐃᔮᖃᖅᑐᑦ 
ᐃᖅᑲᓇᐃᔮᖃᓕᕐᓂᐊᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

 
ᐃᖅᑲᓇᐃᔮᖃᕐᓂᕐᒧᑦ ᖃᓄᑎᒋ ᑎᓕᔭᐅᓯᒪᓂᕆᔭᖏᑦ ᐊᒻᒪᓗ ᐃᓗᐊᓃᑦᑐᑦ ᐊᖏᕈᑕᐅᔪᑦ 
ᒪᓕᒃᑕᐅᒋᐊᖃᕐᓂᖏᑦ 
 (3) ᒪᓕᒍᑎᒋᓗᒍ ᐊᕕᒃᓯᒪᓂᕐᒦᑦᑐᖅ ᐃᓚᒃᑲᓐᓂᖓᓂᑦ (4)-ᒥᑦ, ᐊᒻᒪᓗ 
ᓇᓗᓇᐃᖅᓯᒪᓂᒻᒪᕆᐅᔪᒥᒃ ᐊᖏᕈᑕᐅᔪᕕᓂᕐᒥᒃ ᑖᒃᑯᓄᖓ ᐃᖅᑲᓇᐃᔭᖅᑎᐅᔪᒧᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓄᑦ, ᐃᒪᐃᑉᐸᑦ ᑖᒃᑯᓄᖓ ᐊᐅᓚᑦᑎᔨᐅᓪᓗᑎᒃ ᑲᑎᒪᔨᓄᑦ ᐃᖅᑲᓇᐃᔭᖅᑎᒋᔭᐅᔪᖅ 
ᐃᖅᑲᓇᐃᔭᖅᑎᒋᔭᐅᓕᕈᓂ ᓄᓇᕗᑦ ᒐᕙᒪᒃᑯᖏᓐᓄᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒦᑦᑐᖅ 2(ᑭ)-ᒥᑦ, 
ᐊᒻᒪᓗ ᑕᐃᒪ ᓈᒻᒪᙱᓕᐅᕈᑎᑕᖃᕐᓂᖅᐸᑦ ᑖᒃᑯᓇᓂ ᐃᖅᑲᓇᐃᔮᒧᑦ ᖃᓄᑎᒋ 
ᑎᓕᔭᐅᓯᒪᓂᕆᔭᖏᑦ ᐊᒻᒪᓗ ᐃᓗᐊᓃᑦᑐᑦ ᐊᖏᕈᑕᐅᔪᑦ ᒪᓕᒃᑕᐅᒋᐊᖃᕐᓂᖏᓐᓂᒃ ᐊᑐᕈᑕᐅᔪᑦ 
ᐃᖅᑲᓇᐃᔭᖅᑐᓄᑦ ᐊᐅᓚᑦᑎᔨᐅᓪᓗᑎᒃ ᑲᑎᒪᔨᒃᑯᖏᓐᓄᑦ ᐊᒻᒪᓗ ᐃᖅᑲᓇᐃᔮᒧᑦ ᖃᓄᑎᒋ 
ᑎᓕᔭᐅᓯᒪᓂᕆᔭᖏᑦ ᐊᒻᒪᓗ ᐃᓗᐊᓃᑦᑐᑦ ᐊᖏᕈᑕᐅᔪᑦ ᒪᓕᒃᑕᐅᒋᐊᖃᕐᓂᖏᑦ ᐊᑐᕈᑕᐅᔪᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᔪᓄᑦ, ᑖᒃᑯᐊ ᐃᖅᑲᓇᐃᔮᒧᑦ ᖃᓄᑎᒋ 
ᑎᓕᔭᐃᓯᒪᓂᕆᔭᖏᑦ ᐊᒻᒪᓗ ᐃᓗᐊᓃᑦᑐᑦ ᐊᖏᕈᑕᐅᔪᑦ ᒪᓕᒃᑕᐅᒋᐊᖃᕐᓂᖏᑦ ᐊᑐᕈᑕᐅᕙᒃᑐᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᔪᓄᑦ ᐊᑐᕈᑕᐅᖔᕐᓂᐊᖅᐳᑦ.  
 
ᓘᒃᑖᑦ ᐃᖅᑲᓇᐃᔭᖅᑎᐅᔪᑦ 
 (4) ᑎᑎᕋᖅᓯᒪᓂᕐᒦᑦᑐᑦ (2)(ᑭ)-ᒥᑦ ᑐᑭᓯᓂᕐᓗᒃᑕᐅᒋᐊᖃᙱᓚᑦ 
ᐊᑐᕈᑕᐅᓯᒪᓇᓱᒋᔭᐅᙱᓪᓗᑎᒃ ᑎᑎᕋᖅᑕᐅᓯᒪᔪᒥᑦ ᐊᕕᒃᓯᒪᓂᕐᒥᑦ 14.1-ᒥᑦ ᑕᕝᕙᓂ 
!ᐋᓐᓂᐊᕐᕕᖕᒧᑦ ᓇᓪᓕᐅᒃᑯᒫᖃᕈᑏᑦ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᔨᑦᑎᕋᐅᑏᑦ 
ᐊᐅᓚᑕᐅᓂᖏᓐᓄᑦ ᐱᖁᔭᕐᒥᑦ. 
 
ᒥᓂᔅᑕᐅᑉ ᓴᙱᓂᖏᑦ 
7. (1) ᓇᓕᐊᑐᐃᓐᓇᖅ ᐅᑯᐊ ᓴᙱᓂᕆᔭᐅᔪᖅ, ᐱᔪᓐᓇᐅᑎᒋᔭᐅᔪᖅ, ᐱᓕᕆᐊᒃᓴᕆᔭᐅᔪᖅ 
ᐅᕝᕙᓘᓐᓃᑦ ᑲᒪᒋᔭᒃᓴᕆᔭᐅᔪᖅ ᑖᒃᑯᓄᖓ ᐊᐅᓚᑦᑎᔨᐅᓪᓗᑎᒃ ᑲᑎᒪᔨᓄᑦ ᐅᕝᕙᓘᓐᓃᑦ 
ᐊᑐᕈᑕᐅᓇᔭᖅᑐᕕᓂᐅᒐᓗᐊᑦ ᐱᒋᔭᐅᓕᖅᐳᑦ ᐅᕝᕙᓘᓐᓃᑦ ᐊᑐᕈᑕᐅᔪᓐᓇᖅᐳᑦ ᒥᓂᔅᑕᒧᑦ. 
 
ᒪᓕᒃᑕᒃᓴᐅᖁᔭᐅᔪᑦ ᐊᒻᒪᓗ ᐊᑐᐊᒐᑦ 

(2) ᐊᑐᕈᑎᒋᓗᒍ ᐊᕕᒃᓯᒪᓂᐅᑉ ᐃᓚᒃᑲᓐᓂᖓᓃᑦᑐᖅ (1)-ᒥᑦ ᒥᓂᔅᑕ ᐱᔪᒪᒍᓂ  

(ᐃ) ᑐᓂᓯᔪᓐᓇᖅᐳᖅ ᓇᓕᐊᑐᐃᓐᓇᕐᓂᒃ ᑖᒃᑯᓂᖓ ᒪᓕᒃᑕᒃᓴᓂᒃ ᐅᕝᕙᓘᓐᓃᑦ 
ᐊᑐᐊᒐᒃᓴᓂᒃ ᑖᔅᓱᒪ ᒥᓂᔅᑕᐅᑉ ᐊᑐᖅᑕᐅᒋᐊᖃᕋᓱᒋᔭᖏᓐᓂᒃ 
ᐅᕝᕙᓘᓐᓃᑦ ᐱᖁᔭᐅᓇᓱᒋᔭᖏᓐᓂᒃ, ᐅᑯᐊ ᐆᒃᑑᑎᒋᓗᒋᑦ ᒪᓕᒃᑕᒃᓴᐅᔪᑦ 
ᐅᕝᕙᓘᓐᓃᑦ ᐊᑐᐊᒐᒃᓴᐅᔪᑦ ᐊᑐᓕᖅᑕᐅᔪᕕᓃᑦ ᑖᒃᑯᐊ 
ᐊᐅᓚᑦᑎᔨᐅᓪᓗᑎᒃ ᑲᑎᒪᔩᑦ ᒪᓕᒐᕋᓛᖁᑎᖏᓐᓂᒃ ᐅᕝᕙᓘᓐᓃᑦ 
ᐋᖅᑭᒋᐊᖅᑕᐅᒃᑲᓐᓂᑐᐃᓐᓇᖅᖢᑎ ᒪᓕᒐᕋᓛᖁᑎᖏᓐᓂᒃ, ᐊᒻᒪᓗ  

(ᐱ) ᑎᒃᑯᐊᖅᓯᓗᓂ ᐊᑕᐅᓯᕐᒥᒃ ᐅᓄᕐᓂᖅᓴᓂᒡᓘᓐᓃᑦ ᐃᖅᑲᓇᐃᔭᖅᑎᓂᒃ 
ᓄᓇᕗᑦ ᒐᕙᒪᒃᑯᖏᓐᓄᑦ ᖃᓄᐃᑦᑐᑐᐃᓐᓇᕐᓂᒃ ᐱᓕᕆᐊᖃᖅᑎᑕᐅᓗᑎᒃ 
ᑖᔅᓱᒪ ᒥᓂᔅᑕᐅᑉ ᐱᓕᕆᐊᒃᓴᕋᓗᐊᖏᓐᓂᒃ ᒪᓕᒍᑎᖃᕐᓗᑎᒃ ᐊᕕᒃᓯᒪᓂᐅᑉ 
ᐃᓚᒃᑲᓐᓂᖓᓃᑦᑐᒥᒃ (1)-ᒥᑦ. 

 
ᒥᓂᔅᑕ ᐱᔪᒪᒍᓂ ᐊᖏᖃᑎᖃᕈᓐᓇᖅᐳᖅ 
 (3) ᑐᑭᓯᔭᐅᑦᑎᐊᒃᑲᓐᓂᖁᔭᐅᖁᓪᓗᒍ, ᐊᑐᕈᑕᐅᖃᑦᑕᕐᓂᖏᓐᓄᑦ ᖃᓄᐃᑦᑐᑐᐃᓐᓇᑦ 
ᓴᙱᓂᕆᔭᐅᔪᑦ, ᐱᔪᓐᓇᐅᑎᒋᔭᐅᔪᑦ, ᐱᓕᕆᐊᒃᓴᕆᔭᐅᔪᑦ ᐅᕝᕙᓘᓐᓃᑦ ᑲᒪᒋᔭᒃᓴᕆᔭᐅᔪᑦ 
ᒥᓂᔅᑕᒧᑦ ᐱᔾᔪᑕᐅᑎᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐅᕝᕙᓘᓐᓃᑦ ᐃᓄᓕᕆᓂᕐᒧᑦ 
ᐱᔨᑦᑎᕋᕈᑕᐅᕙᒃᑐᓂᒃ, ᒥᓂᔅᑕ ᐱᔪᒪᒍᓂ ᐊᖏᖃᑎᖃᕈᓐᓇᖅᐳᖅ: 

(ᐃ) ᓇᓕᐊᑐᐃᓐᓇᕐᓂᒃ ᓄᓇᓕᖕᓂ ᒐᕙᒪᒋᔭᐅᔪᒥᒃ ᐅᕝᕙᓘᓐᓃᑦ 
ᓇᓕᐊᑐᐃᓐᓇᕐᓂᒃ ᑲᑐᔾᔨᖃᑎᒌᖑᔪᓂᒃ ᑎᒃᑯᐊᖅᑕᐅᓯᒪᔪᓂᒃ ᓄᓇᓕᖕᓂ 
ᒐᕙᒪᒋᔭᐅᔫᑉ ᑲᑎᒪᔨᖏᓐᓄᑦ ᐊᐅᓚᑦᑎᔨᐅᔪᓐᓇᖁᓪᓗᒋᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᓂᒃ ᐅᕝᕙᓘᓐᓃᑦ ᐃᓄᓕᕆᓂᕐᒧᑦ 
ᐱᔨᑦᑎᕋᕈᑕᐅᕙᒃᑐᓂᒃ ᑖᔅᓱᒪ ᓄᓇᓕᐅᑉ ᒐᕙᒪᒋᔭᖓᑕ ᐃᓗᐊᓂᑦ; 
ᐅᕝᕙᓘᓐᓃᑦ 

(ᐱ) ᐱᔾᔪᑎᖃᖅᑐᓄᑦ ᓄᓇᓕᐅᔪᒧᑦ ᑎᒥᙳᖅᑎᑕᐅᓯᒪᙱᑦᑐᒧᑦ, 
ᓇᓕᐊᑐᐃᓐᓇᕐᓄᑦ ᑲᑐᔾᔨᖃᑎᒌᖑᔪᓄᑦ ᐊᐅᓚᑦᑎᔨᐅᓪᓗᑎᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᓂᒃ ᐅᕝᕙᓘᓐᓃᑦ ᐃᓄᓕᕆᓂᕐᒧᑦ 
ᐱᔨᑦᑎᕋᕈᑕᐅᕙᒃᑐᓂᒃ ᓄᓇᓕᐅᑉ ᑎᒥᙳᖅᑎᑕᐅᓯᒪᙱᑦᑑᑉ ᐃᓗᐊᓂ.  

 

ᐊᓯᖏᑦ ᐊᖏᕈᑕᐅᔪᑦ 
(4) ᑕᐃᒪᐃᒃᑲᓗᐊᖅᑎᓪᓗᒋᑦ ᐊᑑᑎᖏᙱᓪᓗᒋᑦ ᑕᕝᕙᓃᑦᑐᑦ ᑎᑎᕋᖅᓯᒪᔫᑉ 

ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ (3)-ᒥᑦ ᒥᓂᔅᑕᒥᒃ ᓄᖅᑲᖅᑎᑕᐅᓯᒪᓂᐊᙱᓚᖅ 
ᐊᖏᖃᑎᖃᕈᓐᓇᕐᓂᕐᒧᑦ ᑲᑐᔾᔨᖃᑎᒌᖑᔪᓂᒃ ᐅᖃᐅᓯᐅᓯᒪᙱᑦᑐᒥᒃ ᑕᕝᕙᓂᑦ ᑎᑎᖃᖅᓯᒪᓂᐅᑉ 
ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓃᑦᑐᒥᒃ. 
 
4. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᐊᐃᐱᕆ 1, 2000-ᒥᑦ. 
 


